
BIZKAIKO MEATZALDEKO KISKALTZE LABE MULTZOA SAILKATUTAKO 

KULTUR ONDARE BEZALA ADIERAZTEKO ESKABIDEA 

 

Duela urte batzuk ekaitzak gure kostaldeko azken mea zamalekuaren suntsiketa eragin 

zuen. Gure meatzal ondarea osatzen duten beste azpiegiturekin   gauza bera gertatuko da 

premiarekin zerbait egiten ez bada.  Oraingo honetan gure meatzetako kiskaltze labeak 

lehenbailehen babestu behar ditugula benetan sinisten dugu, gure iraganaren lekuko eta 

sinbolo ezinhobeak direnez gero.  Klimatologiak, landareriaren hazkundeak, espoliazioak 

eta, batez ere, utzikeriak gure ondarearen parte inportante honen irautea serio 

mehatxatzen dute. 

San Luis meategiko labea (Miribilla, Bilbo) edo gaur egun erabilera desberdinetarako 

berritutako Apold-Fleisner (Golifar, Ortuella) labea , 2008tik legalki babestua, zalantzarik 

gabe benetazko mugarriak dira gure ondarearen babesarako bidean. Hala ere, gutxienez, 

babestu behar dugunaren parte txikia besterik ez dira. 

Gure geografian zehar ezarriz joan ziren kaltzinazio labeek lehen begiradan burdin 

produkzio-prozesuaren parte inportantea ezagutzen laguntzen digute; kiskalketa. 

Karbonatoak labe barruan sartzen ziren eta egun bat edo batzutan erretzen zen ikatza 

(antrazita) konbustible gisa erabiliz. Hori zen ezpurutasunekin amaitzeko erabiltzen zen 

formula, aldi berean, burdin mineralaren legea%10 eta %20 artean handituz. Lehenengo 

kiskalketak XIX. mendeko 80ko hamarkadan burutu ziren Franco-Belga enpresaren eskutik, 

XX. mendeko azken herenera arte helduz.  

Euskal Herriko Meatzaritzaren Museotik autoritate eta erakunde konpetentek presarekin 

joka dezatela premiatzen ditugu, meatzal ondarearen babesaren bidean lehenengo 

pausuak emanez. Zentzu horretan, legezko protekzioa ematea guztiz beharrezkoa ikusten 

dugu. Hori, gure meatzal historiako, eta hark izandako garrantzia Bizkaia eta Euskadi osoan, 

paradigma bikaina den kiskaltze labe multzo honen gaineko Sailkatutako Kultur Ondasuna 

deklarazioarekin bakarrik helduko zen.  



 

Babes estatus hori lortzeko erakunde publikoaren konpromisoa ezinbestekoa da. 

Berreskurapenerako lehenengo pausua izango litzateke, gure ondarea balorean jarri ahal 

izateko, hala nola, gure historiako parte garrantzitsu baten desagerpena sahiesteko. 

Hori dela eta, eta Euskal Herriko Ondare kulturalaren parte inportante honen irautea 

bermatzeko, Euskal Herriko Meatzaritzaren Fundazioak, CIF G95157368, Campodiego 

auzoa z/g, 48500, Gallarta, Bizkaian helbideratuta 

Eusko Jaurlaritzako Kultura Arloko Sailburuari eskatzen dio: Euskal Kultur Ondareko 7/1990 

Legeko 11. Artikuluan begiesten denaren arabera, Sailkatutako Kultur Ondasuna bere era 

aproposenean (monumentu, monumentu taldea edo esparru kulturala) Bizkaiko 

Meatzaldeko Kiskalketa Labeen legezko adierazpena. Gaur egun indarrean dauden legezko 

babesen hedapena (Ortuellako Apold Fleisner eta Pobeña-Kobaroneko, Muskiz,  Amalia-

Vizcaína meategiko labe-bikiak) eskatzen dugu hurrengo labe hauetarako ere 

 

 1.  José eta Lorenza meategietako labeak (Muskiz eta Abanto-Zierbena) 

 2. Marianela eta Santa María meategietako labeak (Las Karreras, Abanto-Zierbena) 

3. La Barga demasiako labea (Abanto-Zierbena) 

4. Complemento demasiako planta karratuko labea ( Kobaron, Muskiz) 

5. Bilbao meategiko labea (Golifar, Ortuella) 

6. La Lejana meategiko labea (El Cuadro sakana, Ortuella) 

7. Mina Catalina meategiko labeak ( Sopuerta) 

8. Mina San Luis meategiko labea ( Saralegi, Miribilla, Bilbo) 

9. Segunda eta Montefuerteko labeak (Ollargan, Bilbo) 

 

Gallartan, 2016ko otsailaren 19an. 

Iñaki Cornejo Iñarritu 

Lehendakari ordea 

Euskal Herriko Meatzaritzaren Museoa Fundazioa 

 

 

 

 



 

ERANSKINA I 

 

Eskaera honetako sarreran aipatu dugun moduan pauso batzuk eman dira gure meatze-

ondareko leku garrantzitsu honen babesarako, gure Euskal kultur ondare aberats honen 

parte direlarik ere.   

Zentzu horretan, zehazki bi kasuz dihardugu, era arin baina oso positiboan aurreratu da 

Bizkaiko kiskaltze-labe batzuk babestuz,  figura juridiko baten bidez, hondar hauen bizi-

iraupena lortzeko, edo, urrunago helduz ere,  Ortuellako Apold-Freisner labearen 

eraikinaren birgaitze osoa.  

Apold-Fleisner siderita labe mitikoa, Franco Belga enpresak eraikita 1962ean Ortuellako 

Golifar auzoan,  eraikin historiko hauek nola birgai eta berri daitezkeen adibederik onena 

da; bai era fisikoan bai funtzionalean. Horrela, siderita errausteko labe zaharra izan zena 

gaur egun erabilera posible berrietara irekitzen den eraikin modernoa dugu,  iragan 

historiko zabaleko eta bere inpronta gaur egun arte transmititzen jakin izan duten udalei 

buruz hitz egiten dugunean, beti positiboa. Egiturak mantentzeaz gain balioan jartzea 

beharrezkoa da ere. Eraikin historiko bat mantentzeko bidea de, eta urrunago joanez; 

gaurko gizarteari zerbitzu bat emateko modu bat ere bada. 

Apold-Fleisnerra, Euskadin geratzen den mota honetako labe bakarra da eta Monumentoko 

kategoriarekin Euskal Kultura Ondarearen Zerrenda Nagusi barruan  Kultura Sailburuak 

2008ko otsailaren 1ean igorritako aginduagatik inskribatu egin zen. (eskuineko irudian, 

Apold Fleisner-en eraikuntza -1961-. Ezkerrean labea birgaituta)  

                       

Ortuellakoarekin bezala hain urrunera iritsi gabe, beste egitura batzuk babesteko pausoak  eman 

dira, adibidez, Amalia Vizcaína Labe Bikiak edota Complemento Demasiako  gunea (Kobaron, 

Muskiz, beheko irudia). 



 

 

 

Amalia-Vizcaínako labeak (labe bikiak bezalaezagutuak) Mac Lennan Konpainiakoak ziren. 

Meatzaritzak Pobeña-Kobaroneko meatze-barruti enblematikoan utzitako aztarna multzo 

handiaren parte dira. 1873etik barruti honetatik ateratako minerala, metro bateko zabalera 

zuen trenbidearen bitartez garraiatzen zen, hasieran Pobeñaraino, eta, 1877etik aurrera, 

orain dela gutxi desagertutako El Castillo zamalekuraino.  Tronkokoniko forma duten bi 

egitura hauek 1963era arte egon ziren funtzionamenduan,  meategiak emankorra izateari 

utzi zion hamarkada arte,  bertan behera utzi zirenean. Harlangaitz-horman eta harlanduan 

eraikitak daude, 14 metrotako altuera dute eta bere diametroa 6 metrotakoa da ahoan eta 

10 metrotakoa oinarrian. 

 

Urtarrilaren 10eko, 2/2012 

dekretuaren bitartez, zeinek 

Kulturala Kalifikatuta bezala 

izena eman zuen, Monumentuen 

Taldeko kategoriarekin 

Santiagoko Bideari Euskadiko 

Autonomia-Erkidegoan, Amalia 

Vizcaínako labeek babes 

ertaineko estatusa lortu zuten ibilbide historiko kulturalaren parte izateagatik . Gauza bera 

gertatu zen bere alboan dagoen Complemento Demasiarekin.  

 



 

Nahiz eta pausu garrantzitsua izan, konpromiso egonkorragoa beharrezkoa da, eraikinaren 

ezaugarri bai fisiko eta bai teknikoekin erlazionatutak dauden mantenuaren beharrei 

irtenbideak emateko, batez ere ezinbestekoa den sendotze-akzioren bat, gutxienez,  

burutzeko (Apold labean egindako berriztatze lanak eskatu zuten inbertsioa oso handia izan 

zela ezagutuz). Gaur egun, labe bikiak ia ez dira ikusten  landareriak estali baititu, eta holan 

balorean jartzeko edo gure ezagupenaren eta gozamenarako aukerak itxuragabetzen edo , 

zuzenki, desagertzen dira.  

 

Guzti hau dela eta gure meatzal iragana guztiz ulertzeko era eztabaidaezinean babestu 

behar diren kiskaltze labeak hurrengo honako hauek dira: 

 

1. José eta Lorenza meategien labeak (Muskiz eta Abanto-Zierbena) 

 

1871ean erregistratutako  José Meategiko labea, 

Las Carreras auzotik hurbil (Abanto-Zierbena), 

zilindro-upelakoa da, 13 metroko garaierarekin eta 

hiru metroko diametroarekin gutxi gora behera.  

Meategi honetako lehengo labea 1904ean 

dokumentatuta dago, dena den, bota egin zuten 

eta gaurkoa joan den mendeko 40ko hamarkadatik 

jardunean egon den bigarren labea izango 

litzateke, 50 eta 60 urteetan gaurko itxura 

emandako aldaketak burutuz. Hauetan orri 

erregogorreko goiko bi tertzioak loktite zementutik 

aurrera landutako motrailu bategatik ordezkatu 

ziren eta adreilutik lortutako idorrengatik, heltzen 

ziren temperatura altuek adreiluaren haustura 

erraza eragiten zuelako.      

 

Barnealdea adreilu erregogorrez estalita dago eta kanpoaldea uztai metaliko batzuen 

bitartez indartuta dagoela ikus dezakegu (aurreko irudia, zehazki),  gaur egun kontserbazio 

egoera oso txarrean dagoelarik eta azpiegitura honen bizi iraupena zalantzan jarriz. 



 

Konponbide errazako konpromisoa hartzen ez badugu 

landareria behin ere, labe hau suntsitzen ari den gaitza 

izango da. 

 

La Lorenza Meatze Barrutian, bi laberekin topo egiten dugu, 

metalikoa eta klasikoa, adreilu erregogorrekoa, oso 

zehaztuta zeukan kono-enborreko formarekin eta ia 

eraitsita dagoena,  landareriak erabat gaur egun xurgatuta 

(ezkerreko irudia). 

 

 

Labe metalikoa 1968ean eraiki zen (eskuinan), Juan 

Miguel Albisu meatze-ingeniariak proiektatu zuen, 

zenbatekoa hiru milioi pezetakoa izanik.   Inbertsio 

honen helburua ekoizpena handitzea izan zen, 

instalazioetan zegoen adreilu labearen ahalmen 

urria zela eta. Labe berriaren helburua  egunean 

egiten ziren 80 tonako edukiera 100 tonetara 

pasatzea zen. Hala ere, 1970eko hilabete batzuetan 

bakarrik funtzionatu zuen, ondoren meatza itxi egin 

zelako.     

Labe hau aldez aurretik tamainaren arabera 

sailkatutako minerala bere gain hartzen zuen 

gordailuarekin komunikatuta dago. Labeak  sail 

zirkularra eta silo-kalapatxa bat ditu, eta hormigoi armatutako 6 zutabez sostengatzen da. 

Bere irenspidea egitura birakariaz estalita dago, pinazi-mekanismo baten eta koroen bidez 

eraginda eta bere funtzioa minerala hustubideetatik banatzea zen, finenak zetabean 

bahetu eta aukeratu ondoren.    

Labe ondoan estruktura metaliko bat dugu. Bere funtzioa minerala ekartzen zuten bagoiak 

bultzatzea zen, beheko partean bahe bat eta hiru biltegi zituen  aldez aurretik tamainaren 

arabera aukeratutako minerala jasotzeko.  



 

Labe honek gaur egun aurka dituen arriskuak landareria, denboraren poderioz izandako 

korrosioa eta kasu honetan ere bere gorgutza eratzen dituzten altzairuzko xafla baliotsuak 

berrerabiltzeko espoliazio posibilitatea.  

 

2. Marianela eta Santa María meategien labeak (Las Carreras, Abanto-Zierbena) 

 

Marianela eta Santa María meategiak 

Lorenza meatze-barrutian inskribatzen 

dira, Lorenza, Confianza, Isabela, 

Julianita, Clotilde eta Domingo 

meatzekin batera. Bere barrutiko 

guztiak bezala "Triano Ore Company 

[ƛƳƛǘŜŘέ-ek ustiatzen zuen.  

 

Kiskaltze labeek kono-enbor forma 

dute, Cleveland modeloa jarraituz,  12 

metroko altuera eta 3 metro inguruko 

diametroa zuten, nahiz eta, gaur egun 

goiko partea falta zaie.   

 

Zilindroaren barnea adreilu 

erregogorrekoa da eta kanpokoa 

adreilu arrunta primitiboki metal-

eraztun batzuez indartuta dago 

beroaren eraginez egituran sortzen diren arrailak babesteko. Oinarrian txikitutako arkua 

eta deskargatzeko lau  aho ditu sua pizteko ere erabiltzen zirenak.  

 

Gaur egun behar bada egoera txarrenean eta abandonaturik dauden meatze-egiturak dira, 

gorputzeko goialde guztia galduz, premiazko jokaera bat eskatzen duena.   

 

 



 

3. La Barga Demasiako labea  

 

Meatzal aztarna honen ingurunea bereziki 

ohargarria da, La Barga baserriaren kokapena mea-

ustiategien baldintzapean zegoen lur eremua 

meategi deberdinetako mugatzearen barruan  

kokatuta zegoelako, haien artean, La Barga, San 

Benito, Concha 8, Elena, Adela, Julia, Sol, San 

Antonio, Cristina, Buena Estrella, Marquesa, 

Aurora, San Martín, Altura o Vigilante, Franco Belga 

de Minas de Somorrostro, Orconera Iron Ore eta 

Chavarri Hermanos meatze-enpresek ustiatzen 

zituztelarik, bai zuzeneko eran edo kontratista izen-

mailegatzaileen bidez.  

 

Demasiako labea kontserbatzen den meatze-aztarnarik zaharrenetariko bat da eta  ia 

meatze-boom handienaren garaiko bakarra (XIX. mendearen amaiera) dela esan dezakegu.  

Tximinia handia dauka eta oinarria gorputza baino zabalagoa da. Lau edo bost metro 

inguruko altuera dauka eta adreiluekin eraikita dago.   

 

Gaur egun egitura zutik mantentzen da, baina denboraren poderioz materialeak pixkanaka 

galtzen ari dira. Bere aintzinatasunagatik eta eraikuntzaren berezitasunagatik (Bizkaian ez 

dago besterik honelako itxurarekin) gure ustez lehenbailehen labe hau konpondu beharko 

genuke, gutxienez,  kontserbazio-egoera sendotzeko asmoz eta guztiz ez suntsitzeko  

 

 

4. Complemento Demasiako planta karratuko labea (Kobaron, Muskiz) 

 

Amalia Vizcaínako labe bikiak dauden barruti berean (Pobeña-Kobaron), ezagutzea merezi 

duen planta karratuko labe zahar bat aurkitzen dugu. Labe honen balioa oso handia da, 

meatze-prozesua era globalean eta sekuentzialean ulertzeko aukera eskaintzen duelako 

mineralaren erauzketatik norako desberdinetarako ontziratzeraino.  



 

 Planta karratua daukan  eta barneko gorte zirkularreko 

labe tonel hau,  MacLennan Sozietatearen jabetza ere, 

Complemento Demasiako antzinako planta karratuko 

kiskaltze labe zaharra da.   

 

Harlangaitz-horma da baina ertzak arlanduak dira. 

Deskargatzeko aho bakarra du, txikitutako arkuarekin 

eta  harlanduaz errematatuta dago. Egitura 

arrakalatzen hasi da eta landareriak ia guztiz inbaditu 

du.   

 

5. Bilbao Meategiaren labea (Ortuella). 

Bilbao meategiaren labea, 

Ortuellan, gure meatzaritzan 

erabili zen labe arrunten eredua 

da. Berincua anaiek 1959ean 

eraiki zuten lehenago existitzen 

zen labe zahar baten gainean. 

Bilbao Meatzeak, Ibarra 

Hermanos y Cía.-ak izena 

emanda, Hermanos Chávarri-k 

ustiatu zuen, nahiz eta hainbat 

unetan jabez aldatu. 1905erako 

meategiak labe bat zuen, 

1910erako bi eta 1930ean 5 

baina 60. hamarkadan hau zutik 

zegoen  bakarra zen.  

Probetan bere errendimendu 

urriagatik nekez erabiltzera heldu 

zen. Gorputza zilindrikoa da eta 



 

barrutik oso desberdindutak dauden hiru alde ditu: oinarria hormigoi armatua da, erdiko 

partea adreilu untzinatua eta tximinia enbor konikoa du eta adreilu trinkoa du,  irenspide 

gainean kokatuta. Bertan behera uzteak adreiluzko egitura  hondatu du era bat, baita zur-

pasagunea ere, ia guztiz askatuta.     

 

6. La Lejana Meategiaren labea (El Cuadroko sakana, Ortuella) 

 

 La Lejana Meategiko labea, Ortuellan, 

eraiki ziren kiskaltze-labe modelo 

zaharrenen adibide bikaia da.  

Oso labe xumea da, planta karratua du 

baina barnealdea zilindrikoa da, 

harlangaitza-horma du  eta harlandua 

izkinak indartzeko. 

 

Luchana Mining Konpainiarena zen eta 

XIX. mendearen amaieran erabiltzen hasi 

zen. Mota honetako labeen adibide gutxi 

gelditzen dira meatzaritza modernoaren lehengo aldian erabilitako kiskaltze labeak baitira, 

eta horrek oso ondare-balio nabarmena ematen dio.  

 

7. Catalina Meategiaren labeak ( Sopuerta) 

 

Zilindro-upela motako bi labe dira, Los Castaños 

(Sopuerta) auzotik hurbil daude eta 1956 eta 1961 urte 

bitartean eraiki ziren, lanean egon ziren 70. 

Hamarkadaraino.  Gorputza, harlangaitz-horma 

zirkularreko oinarri baten gainean dagoena, adreilu 

erregogorraz eraikita, mailakatutako profila sortuz  

tximinia enbor konoagatik erremataturik dagoena.  

Tximiniak uztaiez indartutak ikusten dira, gaur egun 

kontserbazioa egoera oso txarrean dago, eta gaur egun 


